
ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 10-Ի N 785-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ

       
	1. ՀՀ արդարադատության նախարարություն
	20.07.2022թ.

	
	N 31523-2022

	1. Հայաստանի Հանրապետության կառավարության 2011 թվականի հունիսի 10-ի «Թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը հաստատելու մասին» թիվ 785-Ն որոշմամբ հաստատված Հավելվածի (այսուհետ՝ Հավելված) 7-րդ կետում ևս «գործակալության պետի» բառերը փոխարինել «լիազոր մարմնի ղեկավարի» բառերով՝ հիմք ընդունելով Նախագծի 1-ին մասի 3-րդ կետով նախատեսված փոփոխությունը:
2) Հավելվածի 4-րդ կետում «գործակալության ներկայացուցչին (ներկայացուցիչներին)» բառերը փոխարինել «լիազոր մարմնի ներկայացուցչին (ներկայացուցիչներին)», իսկ 6-րդ և 7-րդ կետերում «գործակալության ներկայացուցիչը (ներկայացուցիչները)» բառերը՝ «լիազոր մարմնի ներկայացուցիչը (ներկայացուցիչները)» բառերով՝ հաշվի առնելով Նախագծի 1-ին մասի 4-րդ կետի «բ» ենթակետով առաջարկվող փոփոխությունը: 
	
Ընդունվել է, կատարվել է համապատասխան փոփոխություն:


	2. ՀՀ էկոնոմիկայի նախարարություն
	27.07.2022թ.

	
	N 01/11790-2022

	«Հայաստանի Հանրապետության կառավարության 2011 թվականի հունիսի 10-ի N 785-Ն որոշման մեջ փոփոխություններ և լրացում կատարելու մասին», որոշման նախագծի մասով հայտնում ենք, որ ՀՀ էկոնոմիկայի նախարարությունը (այսուհետ՝ Նախարարություն) ոչ հիմնավոր և ոչ նպատակահարմար է համարում նշված գործառույթների պատվիրակումը Նախարարությանը՝ հաշվի առնելով, որ վերջինս նշված գործառույթների իրականացման համար չունի առկա բավարար տեխնիկական ռեսուրսներ և մասնագիտական կադրեր, ինչպես նաև համապատասխան մասնագիտական ստորաբաժանում՝ նախատեսվող լիազորությունների իրականացման համար։
	

Ընդունվել է ի գիտություն:

	3. ՀՀ կրթության, գիտության, մշակույթի և սպորտի նախարարություն
	14.07.2022թ

	
	N 01/18.2/16859-2022

	<<Հայաստանի Հանրապետության կառավարության 2011 թվականի հունիսի 10-ի N 785-Ն որոշման մեջ փոփոխություններ և լրացում կատարելու մասին>> որոշման նախագծի վերաբերյալ առաջարկություններ և դիտողություններ չկան: 
	Ընդունվել է ի գիտություն:

	4. ՀՀ արդարադատության նախարարություն
	15.08.2022թ.

	
	N /27.2/40811-2022

	
1. «Հայաստանի Հանրապետության կառավարության 2011 թվականի հունիսի 10-ի N 785-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծով նախատեսվում է լրացում և փոփոխություններ կատարել ՀՀ կառավարության 2011 թվականի հունիսի 10-ի N 785-Ն որոշման (այսուհետ՝ Որոշում) մեջ:
1) Որոշման 1-ին կետով հաստատվում է թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը: 
Որպես լիազորող նորմի՝ Որոշման նախաբանում հղում է կատարվում «Թանկարժեք մետաղների մասին» Հայաստանի Հանրապետության օրենքի 6-րդ հոդվածի 9-րդ մասի «ա» կետին, մինչդեռ հիշյալ հոդվածի 9-րդ մասը չունի կետեր:
Այս առումով հարկ է անդրադառնալ «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի կարգավորմանը, որը սահմանում է, որ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Հաշվի առնելով վերոգրյալը՝ անհրաժեշտ է Որոշման նախաբանը վերանայել՝ նշելով այն ուղղակի լիազորող նորմը, որով ՀՀ կառավարությունը լիազորվել է հաստատելու թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող սարքավորումների փորձաքննության իրականացման կարգը:

2) Միաժամանակ, Նախագծի վերաբերյալ հայտնում ենք հետևյալը.
Նախագծի 1-ին կետի 1-ին ենթակետով սահմանվում է, որ «Սարքավորումների  փորձաքննությունն անցկացնում է ՀՀ էկոնոմիկայի նախարարությունը…»:
Հիմք ընդունելով այն հանգամանքը, որ Սահմանադրությամբ նախատեսված մարմիններն իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով՝ անհրաժեշտ է վերանայել սույն ենթաօրենսդարական իրավական ակտով ՀՀ էկոնոմիկայի նախարարությանը լիազորություն վերապահելու հարցը:
	1) Որոշման նախագիծը շրջանառության դրվելուց հետո «Թանկարժեք մետաղների մասին» ՀՀ օրենքում կատարվել են փոփոխություններ, իսկ նախագիծը շրջանառության ներկայացվելու դրությամբ գործել է նախորդ կարգավորումը:
Այնուամենայնիվ, փոփոխությունը կատարվել է: Որոշման նախաբանը վերանայվել է:




























2)Նախատեսվող փոփոխության դեպքում քաղաքականության մշակողը կրկին լինելու է Ֆինանսների նախարարությունը, փոփոխությունը պայմանավորված է վարչարարության մաս կազմող առանձին ֆունկցիաների իրականացման մասով, որը տվյալ դեպքում կիրականացնի Էկոնոմիկայի նախարարությունը:


	5. ՀՀ վարչապետի աշխատակազմ
	19.10.2022թ.

	
	N 02/16.17/34180-2022

	 Փաթեթում բացակայում են ՀՀ կառավարության 2021 թվականի փետրվարի 25-ի N 252-Լ որոշմամբ հաստատված ՀՀ կառավարության աշխատակարգի 20-րդ կետով պահանջվող հանրային քննարկումների տեղեկանքները: Խնդրում եմ նախագծերի փաթեթը ներկայացնել Վարչապետի աշխատակազմ՝ առաջնորդվելով աշխատակարգի 20-րդ կետի պահանջներով (այդ թվում՝ յուրաքանչյուր իրավական ակտի համար ապահովել առանձին ամփոփաթերթի ներկայացումը):	

	

Ընդունվել է ի գիտություն:

	6. ՀՀ վարչապետի աշխատակազմ
	28.11.2022թ.

	
	№ 02/16.17/38658-2022

	     Նախագծով սահմանվում է, որ հարգորոշման և հարգադրոշմման համար օգտագործվող սարքավորումների փորձաքննությունը իրականացնելու է ՀՀ էկոնոմիկայի նախարարությունը։ Որպես հիմնավորում՝ նշվում է, որ այն ֆինանսների նախարարության համար հանդիսանում է ոչ պրոֆիլային գործառույթ։ Սակայն որոշակիացված չէ, թե էկոնոմիկայի նախարարությունը օրենքով իրեն վերապահված որ լիազորության շրջանակներում է իրականացնելու նշված գործառույթը։ Այդ պարագայում ՀՀ էկոնոմիկայի նախարարությանը նման լիազորության վերապահումը հիմնավորված չէ։
      Միաժամանակ հարկ է նշել, որ «Կառավարության կառուցվածքի և գործունեության մասին» ՀՀ օրենքի հավելվածի 17-րդ կետի համաձայն՝ թանկարժեք մետաղների ոլորտում գործունեության կարգավորման քաղաքականությունը մշակում և իրականացնում է ՀՀ ֆինանսների նախարարությունը։ 


	«Կառավարության կառուցվածքի և գործունեության մասին» ՀՀ օրենքի հավելվածի 17-րդ կետի համաձայն՝ թանկարժեք մետաղների ոլորտում գործունեության կարգավորման քաղաքականությունը մշակում և իրականացնում է 
ՀՀ ֆինանսների նախարարությունը, այո, այն անվիճելի փաստ է, սակայն դա չի բացառում վարչարարական բնույթ կրող լիազորությունների վերապահումը այլ պետական մարմինների, մասնավորապես՝ ՀՀ էկոնոմիկայի նախարարությանը, իսկ նախագծի ընդունումը պայմանավորված է նույնաբնույթ պետական ծառայությունների մեկ տեղում՝ ՀՀ էկոնոմիկայի նախարարությունում կենտրոնացնելու անհրաժեշտությունից, ինչը կնպաստի բիզնես միջավայրի բարելավվմանը և վարչարարության պարզեցմանը:

	7. ՀՀ էկոնոմիկայի նախարարություն
	24.05.2023թ.

	
	N 01/8293-2023

	[bookmark: _Hlk134085176] ՀՀ Կառավարության 2011 թվականի հունիսի 10-ի N 785-Ն որոշման մեջ 2-րդ կետը շարադրել հետևյալ խմբագրությամբ.
1) «2. Հարգորոշման և հարգադրոշմման համար օգտագործվող սարքավորումների փորձաքննությունն անցկացնում է Հայաստանի «Ստանդարտացման և Չափագիտության Ազգային Մարմին» ՓԲ ընկերությունը դիմող իրավաբանական անձի (այսուհետ` կազմակերպություն) ներկայացուցչի, անհատ ձեռնարկատիրոջ և (կամ) նրա ներկայացուցչի (ներկայացուցիչների) մասնակցությամբ, իսկ տարբերանիշերի և անվանանիշերի գրանցման, պատվիրման, տրամադրման և հաշվառման գործառույթները կիրականացնի Հայաստանի Հանրապետության էկոնոմիկայի նախարարության լիցենզավորման և թույլտվությունների վարչությունը (այսուհետ` լիազոր մարմին)»։
Նույն որոշման մեջ 
5) ձևում` 
ա․ կետը շարադրել հետևյալ խմբագրությամբ.
«Հայաստանի Հանրապետության ֆինանսների նախարարության «Թանկարժեք մետաղների և թանկարժեք քարերի պետական գանձարան» գործակալության պետ» բառերը փոխարինել «Հայաստանի Հանրապետության էկոնոմիկայի նախարարության լիցենզավորման և թույլտվությունների վարչության պետ» բառերով:

	Ընդունվել է մասամբ:
ՀՀ էկոնոմիկայի նախարարության կողմից առաջարկվել է Հարգորոշման և հարգադրոշմման համար օգտագործվող սարքավորումների փորձաքննության գործառույթը վերապահել Հայաստանի «Ստանդարտացման և Չափագիտության Ազգային Մարմին» ՓԲԸ-ին, իսկ տարբերանիշերի և անվանանիշերի գրանցման, պատվիրման, տրամադրման և հաշվառման գործառույթը՝ ՀՀ էկոնոմիկայի նախարարության լիցենզավորման և թույլտվությունների վարչությանը:
ՀՀ Կառավարության 2011 թվականի հունիսի 10-ի N 785-Ն որոշմամբ կարգավորվում են թանկարժեք մետաղներից պատրաստված իրերի հարգորոշման ու հարգադրոշմման գործունեության համար օգտագործվող սարքավորումների փորձաքննության իրականացման հետ կապված հարաբերությունները, և տվյալ դեպքում տարբերանիշերի և անվանանիշերի գրանցման, պատվիրման, տրամադրման և հաշվառման գործառույթները չեն առնչվում վերջինիս հետ: 
Ձևում՝
«Հայաստանի Հանրապետության ֆինանսների նախարարության «Թանկարժեք մետաղների և թանկարժեք քարերի պետական գանձարան» գործակալության պետ» բառերը փոխարինել «Հայաստանի Հանրապետության էկոնոմիկայի նախարարության լիցենզավորման և թույլտվությունների վարչության պետ» բառերով» առաջարկը չի ընդունվել, քանի որ լիցենզավորման և թույլտվությունների վարչությունը առնչություն չունի թանկարժեք մետաղներից պատրաստված իրերի հարգորոշման ու հարգադրոշմման գործունեության համար օգտագործվող սարքավորումների փորձաքննության իրականացման հետ:
 Ձևում առաջարկվում է 
 «Հայաստանի Հանրապետության ֆինանսների նախարարության «Թանկարժեք մետաղների և թանկարժեք քարերի պետական գանձարան» գործակալության պետ» բառերը փոխարինել «Ստանդարտացման և Չափագիտության Ազգային Մարմին» ՓԲ ընկերության տնօրեն» բառերով:

	7. Վարչապետի աշխատակազմի տեսչական մարմինների 
աշխատանքների համակարգման գրասենյակ

	02.08.2023թ.

	
	№ 02/16.17/26476-2023

	Նախագծով անհրաժեշտ է լրացնել կարգավորումներ այն մասին, թե թանկարժեք մետաղներից պատրաստված իրերի հարգորոշման և հարգադրոշմման գործունեության համար օգտագործվող, որ սարքավորումներն են ենթակա փորձաքննության և ինչ գործելակարգով/ստանդարտով է իրականացվելու փորձաքննությունը: Եթե տվյալ հարաբերությունները նկարագրված են ազգային կամ միջազգային ստանդարտով, առաջարկում եմ Նախագծում հստակ հղումով ամրագրել տվյալ կարգավորումը, իսկ այն դեպքում եթե ստանդարտ առկա չէ, անհրաժեշտ է առնվազն հստակ սահմանել այն սարքավորումների տեսակները (օրինակ՝ չափիչ սարքեր, նյութեր և այլն), որոնք ենթակա են փորձաքննության՝ սահմանելով նաև այդ փորձաքննության իրականացման ընթացակարգը: 
Հաշվի առնելով, որ Նախագծով «Ստանդարտացման և Չափագիտության Ազգային Մարմին» ՓԲ ընկերությունը փաստացի ձեռք է բերում տվյալ բնագավառում ծառայությունների մատուցման մենաշնորհ՝ անհրաժեշտ է նաև հստակ սահմանել՝ ինչի հիման վրա և ով է որոշելու փորձաքննության իրականացման համար պահանջվող ֆինանսական միջոցների չափը:

	 Թանկարժեք մետաղներից պատրաստված իրերի հարգորոշման ու հարգադրոշմման գործունեություն իրականացնող անձանց տեխնիկական պահանջների և գործունեության պայմանների հետ կապված հարաբերությունները կարգավորվում են ՀՀ կառավարության 21.12.2006թ. «Թանկարժեք մետաղներից պատրաստված իրերի հարգորոշման ու հարգադրոշմման գործունեության պայմանների և տեխնիկական պահանջների կիրառման կարգը հաստատելու մասին» N 1916-Ն որոշմամբ:
[bookmark: _GoBack]Նշված գործառույթը Էկոնոմիկայի նախարարությանը պատվիրակելու մասով Փոխվարչապետ Տիգրան Խաչատրյանի մոտ կայացած քննարկման ընթացքում ձեռքբերված համաձայնության շրջանակներում ֆինանսական միջոցների փոփոխություն չի նախատեսվել:

